2 Tésalonisyin
P

òl é Silvin, é Timoté, ékri légliz Tésalonisyin yo ki nan Bondié Papa nou é Ségnè a Jézu Kri:

2 La gras pou nou, é la pé ki soti nan Bondié Papa nou é Ségnè a Jézu Kri.

Mouin Konnin Soufrans Nou

3 Nou doué rémèsi Bondié pou nou toujou, frè yo, jan sa dign, paské la foua nou ap ogmanté abondanman, é lamou nou chak anvè lòt ap abondé;
4 Ké nou minm louanjé nan nou nan légliz Bondié yo pou tèt pasians é la foua nou ladann tout pèsékision é tribilasion nou yo ké nou sipòté:
5 Sa sé you prèv jis jijman Bondié a, pou yo kapab konté nou dign rouayom Bondié a, pou sa nap soufri tou:

6 Piské sé you bagay jis avèk Bondié pou rann moun yo tribilasion ki troublé nou;

7 E pou ban nou ki troublé répo avèk nou, lè Ségnè a Jézu va vi‑n dévoualé soti nan sièl avèk zanj puisan Li yo,

8 Nan mitan flamm di‑fé, apé pini moun yo ki pa konnin Bondié, é ki pa obéyi lévanjil Ségnè nou Jézu Kri:
9 Sila a yo va pini avèk déstriksion étènèl louin prézans Ségnè a, é louin la gloua puisans Li;

10 Lè Li va vini pou résévoua gloua nan sin Li yo, é pou moun yo admiré Li nan jou sa a, tout moun ki kouè (paské nou té kouè témouayaj nou).
11 Sé pou koua nap lapriè pou nou toujou, pou Bondié nou ta jijé nou dign apèl sa a, é akonpli tout bon plézi bonté Li a, é zèv la foua avèk puisans:

12 Pou non Ségnè nou Jézu Kri kapab vi‑n glorifié nan nou,é nou nan Li, dapré la gras Bondié nou é Ségnè a Jézu Kri.

Chapit 2

Jou Ségnè A

A

lò nou égzòté nou, frè yo, konsènin rétou Ségnè nou Jézu Kri a, é pou réunion nou ansanm avèk Li,

2 Pou nou pa éksité si fasil nan lidé, ou byin vi‑n troublé, ni pa éspri ni pa paròl, ni pa lèt jan li soti nan nou, ké jou Kris la déja la.

3 Pa kité pèsonn tronpé nou pa okinn jan: paské jou sa a pap vini, sòf gin you apostazi avan, é lòm péché sa a vi‑n révélé, pitit gason pèdision an;

4 Sila a ki opozé é rosé li minm pi ro pasé tout sa yo rélé Bondié, ou byin ké yo adoré; ké li chita kòm Bondié nan tanp Bondié a, ap montré li minm ké li sé Bondié.

5 Eské nou pa sonjé, ké, lè mouin té toujou avèk nou, mouin té di nou bagay sa yo?

6 E koun‑yé a nou konnin sa ki kinbé, pou li kapab vi‑n révélé nan tan li.
7 Paské mistè inikité a déja ap aji: min Sila a ki kinbé koun‑yé a va kinbé, jouk tan yo ouété Li.

8 E apré sa Méchan an va vi‑n révélé, sila a Ségnè a va konsimé avèk léspri bouch Li, é va détoui avèk aparans rétou Li a:

9 Li minm, ki va vini dapré zèv Satan yo avèk tout mirak é sign yo é mèvéy yo ki fò,

10 E avèk tout kalité sédoui nan injistis nan moun yo ki ap pèdi: paské yo pat résévoua lamou la vérité, pou yo kapab sové.

11 E pou tèt sa Bondié va voyé yo you puisans pou égaré yo, pou yo ta kouè you manti:

12 Pou yo tout kapab kondané ki pat kouè la vérité, min té gin plézi nan injistis.

Kanpé Fèm

13 Min nou doué bay Bondié rémèsiman toujou pou nou, frè byinn‑émé yo nan Ségnè a, paské dépi nan  kòmansman an Bondié té chouazi nou pou salu pa mouayin sanktifikasion Léspri é kouayans nan la vérité.

14 Nan sa Li té rélé nou pa lévanjil nou, pou nou gin la gloua Ségnè nou Jézu Kri.

15 Sé pou koua, frè yo, kanpé fèm, é kinbé tradision yo nou té anséyé nou, si nan paròl, ou byin nan lèt nou.
16 Alò Ségnè nou Jézu Kri Li minm, é Bondié, minm Papa nou, ki té rinmin nou, é té ban nou konsolasion étènèl é bon éspérans pa la gras,

17 Konsolé kè nou, é fòtifié nou nan tout bon paròl é zèv.

Chapit 3

Travay!

A

n fin, frè yo lapriè pou nou, pou la paròl Ségnè a kapab kouri, é vi‑n glorifié, minm jan li yé avèk nou.

2 E pou nou kapab délivré anba moun yo ki méchan é pèvès: paské tout moun pa gin la foua.

3 Min Ségnè a fidèl, ki va fòtifié nou, é prézèvé nou anba malin.

4 E nou gin konfians nan Ségnè a konsènin nou ké nou tou dé fè é va fè bagay yo ké nou kòmandé nou.
5 E Ségnè a dirijé kè nou yo nan amou Bondié a, é nan pasians la apé tann Kris.

6 Alò nou rékòmandé nou, frè yo, nan non Ségnè nou Jézu Kri a, pou nou évité nou minm nan tout frè ki maché nan dézòd, é pa dapré instriksion an ké li té résévoua pa nou.

7 Paské nou minm konnin kouman nou doué suiv nou: paské nou pat aji nou minm nan dézòd pami nou.

8 Nou pat manjé pin okinn moun san péyé non plis; min té travay avèk fatig é la pinn nuit é jou, pou nou pa ta sou kont okinn nan nou.
9 Sé pa paské nou pa gin doua, min pou fè nou minm you égzanp pou nou pou suiv nou.

10 Paské minm lè nou té avèk nou, nou té kòmandé nou konsa, ké si okinn moun pa ta travay, sé pou li pa ta manjé non plis.

11 Paské nou tandé ké gin kèk moun pami nou ki maché nan dézòd, san travay ditou, min yo nan tout sòs.
12 Alò nou kòmandé é égzòté moun yo ki konsa pa Ségnè nou Jézu Kri, pou yo travay an pé, é manjé pròp pin yo.

13 Min nou minm, frè yo, pa bouké fè byin.

14 E si okinn moun pa obéyi paròl nou pa lèt sa a, maké lòm sa, é pa asosié avèk li, pou li kapab ront.

15 Min pa konté li kòm you ènmi, min avèti li kòm you frè.

16 Alò Ségnè la pé a Li minm ban nou la pé toujou nan tout fason. Ségnè a avèk nou tout.

17 Salitasion Pòl avèk pròp min mouin an, ki sé sign nan nan tout lèt: sé konsa mouin ékri.

18 La gras Ségnè nou Jézu Kri avèk nou tout. Amèn.
